
POTENCIAL PARA O AFORRO DE AUGA

NA VIVENDA

Manuel Soto*

Realizar unha auditoria da auga no fogar é unha actividade moi recomendabel para descubrir numerosas oportunidades de aforro da auga
e achegar o noso grao de area a proteccion da natureza e tamén a un estilo de vida mais sustentabel. Neste traballo presentamos algtins
dos resultados acadados nun elevado niimero de auditorias realizadas en diversas materias da Universidade da Coruiia. A nivel social, o
programa Fogares Verdes que combina a concienciacion e o aforro de auga e enerxia, xunto coa prevencion da xeracion de residuos e a

recollida separada, deberian ser unha prioridade.

Capa do Manual de Fogares Verdes.

A seca de 2017 fixo saltar todas as alarmas sobre os problemas que
0 cambio climatico provoca sobre un dos recursos naturais que mellor
definen o noso pais: as chuvias, a auga, os rios, e todo o que disto de-
pende, desde a paisaxe até a economia e o pan de moitos e moitas ga-
legas. A mudanza do clima ten moitas outras consecuencias negativas,
pero esta é unha das que podemos xulgar de maior calado. Alén da loita
contra o cambio climético, é dicir, pola reducion das emisidns de gases
de efecto invernadoiro, temos outra via na que traballar, a chamada de
adaptacion ao cambio climatico. Isto €, como mellor podemos adaptar
a nosa economia e 0s nosos estilos de vida para facelos mais resilien-
tes, menos afectados polo que a mudanza climatica inevitabelmente vai
traer. Asi, a deseucaliptizacion e a recuperacion da floresta caducifolia
autéctona é unha das medidas para facermos fronte ao problema dos in-
cendios, agravados no seu alcance e consecuencias devastadoras polo
propio cambio climatico. No eido que nos ocupa, a reducion das chuvias
nos periodos de veran e a maior frecuencia das alteraciéns climaticas
estan entre as consecuencias da mudanza do clima preditas desde hai
tempo (Diaz-Fierros, 2007). O incremento da eficiencia no uso da auga
e a reducién dos consumos na nosa actividade diaria é pois un obxectivo
que se esta a converter nunha prioridade.

A auditoria da auga consiste na medida dos consumos, a analise dos
equipamentos e dos habitos de uso da auga, e das opcions de reducién

do consumo. O potencial de reducion chega ao 50% do consumo actual,
mediante medidas de baixo custo, que combinan o cambio de habitos e
a instalacion de redutores de caudal, aireadores nas billas, billas e termi-
nais de ducha eficientes, ou sistemas de dobre descarga nas cisternas.

Esta via de traballo non deberia ficar no &mbito dos centros docentes,
sendn que deberia alcanzar a curto prazo toda a sociedade. Considera-
mos necesario que se desenvolvan campafias de educacion ambiental
para espertar o interese polo aforro de recursos. O programa Fogares
Verdes de ADEGA (Castro, 2008), que xa se desenvolveu nalglns
concellos anos atrés, combinando obxectivos de aforro de auga e de
enerxia, xunto coa reducion e recollida selectiva de residuos, € unha
ferramenta a promover.

AUDITORIA DA AUGA DIRIXIDA A PREVENCION

Os datos presentados aqui foron tirados dun traballo que se veu reali-
zando na Universidade da Corufia (UDC) desde 2002 a 2011 no marco
dunha materia de libre configuracién titulada “Xestion e conservacion da
auga”. Esta materia tivo 0s seus cernes nos movementos sociais polo
uso sustentabel da auga e nutriuse das propostas e andlises das entida-
des ecoloxistas, dos colectivos afectados por obras hidraulicas e a situa-
cion dos rios e das rias, € das achegas desde o eido cientifico-técnico e



cultural creado arredor do movemento cofiecido como Nova Cultura da
Auga. Outros datos foron obtidos empregando a mesma metodoloxia
no marco doutras materias do grao en Quimicas, entre os anos 2014
e 2016.

No presente traballo incliense datos de 2002 (17 vivendas), do periodo
2006-2011 (75 vivendas) e de 2014-2016 (50 vivendas). O numero to-
tal de persoas usuarias destas vivendas ascendeu a 484. As auditorias
foron realizadas por 250 estudantes, traballando en grupos de 2 a 4
persoas. As vivendas auditadas corresponderon na slia grande maioria
a area de influencia directa da UDC (eixo A Corufia-Ferrol), mais do 50%
& cidade da Corufia, e mais do 80% era de tipoloxia urbana (pisos).
Incluironse tanto vivendas de uso familiar como pisos de estudantes.

A metodoloxia do traballo incluia a realizacion autdnoma por parte do
alumnado dunha auditoria sobre o consumo de auga no fogar, buscan-
do cofiecer e documentar en detalle as actividades e lugares onde se
consume auga e as causas (equipamentos e habitos) dun posibel gasto
en exceso. Asi mesmo, dedicouse atencién a determinar as opcions e o
potencial de reducion do consumo, e a elaborar un programa de uso efi-
ciente e solidario. O programa de traballo completo consta das seguintes
actuacions ou pasos:

1. Acordo das persoas que habitan no fogar e enquisa de opinién.

2. Xestion, compilacion e analise da informacion disporiibel.

3. Inventario de habitos e equipamentos actuais, e medida de consumos.
4. Balance de usos e caudais actuais.

5. Opciéns e potencial de reducion do consumo.

6. Programa de uso eficiente da auga.

7. Elaboracion dunha memoria de caracter cientifico-técnico.

Esta actividade configurouse a partir das metodoloxias propias das au-
ditorias dirixidas & prevencion e & minimizacién do impacto ambiental de
procesos e actividades (Instituto Cerda, 1994) e da aplicacién concreta
ao caso do uso da auga doce (Ecodes, 2001, 2002). Con este obxectivo,
fixa a atencion no cofiecemento das fontes e das causas do consumo de
auga e fai xurdir as opcidns de prevencion ou reducion do seu consumo
(Soto, 2011).

ACTIVIDADES CONSUMIDORAS DE AUGA:
EQUIPAMENTOS E HABITOS DE USO

O consumo de auga ten lugar como consecuencia dunha serie de nece-
sidades ou servizos que se satisfan facendo uso da auga, que denomi-
namos “actividades consumidoras de auga” (ACA). O consumo de auga
en cada actividade ACA é o resultado de dous factores principais: os
equipamentos que facilitan o uso da auga (definen maiormente volume
e caudais de uso), e os habitos que determinan frecuencias, caudais e
duracions de uso. A auditoria debe determinar o habito de uso para cada
equipamento, de tal forma que finalmente cofiezamos o volume ou cau-
dal de auga para cada par equipamento-uso e, de forma independente,
para cada usuario/a da vivenda.

Nun primeiro momento, estimouse que o nimero de equipamentos
nunha vivenda sitlase entre 5 e 17, cunha media de 10 equipamentos.
Porén, ao multiplicar o niumero de pares equipamento-uso polo nimero
de persoas usuarias, obtense un nimero de actividades ACA por viven-
da que pode facilmente superar o medio cento. A metodoloxia permite,
desta forma, acadar un cofiecemento en detalle das actividades que
consumen auga e das causas que determinan a cantidade consumida.

BALANCE DE USOS E CAUDAIS

Cando existe medicion global do consumo (factura da auga), comparase
o dato de consumo estimado co obtido do exame da factura (Cadro 1).
Aprender a ler a factura da auga, igual que a da electricidade, pode
resultar complexo, 0 que constitie unha evidencia mais da necesidade

www.adega.gallrevistacerna AUGA

de educacion ambiental neste ambito. Nos datos mostrados no Cadro 1,
0 75% das auditorias no primeiro periodo e 0 80% no segundo, contaron
polo menos coa factura inmediatamente anterior ao periodo de medi-
cion. Os consumos estimados na auditoria foron lixeiramente superiores
(110%) aos facturados no caso do periodo 2006-2011, e moi similares
(99,6%) no periodo 2014-2016. Porén, en ambos os dous casos, existe
unha variacién de aproximadamente o 20%; é dicir, calquera dato es-
timado pode estar un 20% por riba ou por debaixo do valor facturado.
Este coeficiente de variacion é esperabel neste tipo de medicions e non
entorpece 0s obxectivos e utilidade da auditoria. Porén, acadar este re-
sultado require un proceso de revision dos datos, para evitar erros de
medicién, de unidades ou de calculo que son doados de cometer.

Cadro 1. Comparacion dos datos de consumo per capita obtido e o derivado da
facturacion (valor medio e rango de (-) desviacion estandar).

CONSUMO POR CATEGORIAS DE USO

Por outra banda, podemos realizar un agrupamento dos diversos con-
sumos en categorias de usos, co obxectivo de calcular o caudal total en
cada categoria de uso e comparalo con valores de referencia dispofii-
beis na bibliografia. Ainda que as categorias de uso se poden establecer
de diferente maneira, neste traballo temos considerado como principais
as seguintes: Aseo (ducha/bafio, lavabos, lavado de cara e mans, den-
tes, afeitado, etc.); Cisterna (retrete, urinarios, etc.); Cocifia (preparacion
de alimentos e lavado da louza); Lavado da roupa e Outros. Os resulta-
dos méstranse no Cadro 2.

Cadro 2. Distribucion porcentual do consumo por categorias de uso.

A distribucion media da porcentaxe de consumo por categorias de uso
foi moi similar nos dous periodos temporais (Cadro 2). Algo mais do
50% do consumo, pero nun rango que pode ir desde 0 40% ao 70%, co-
rresponde as actividades de aseo. Tanto os caudais dos equipamentos
como os habitos de uso determinan de forma significativa este consumo,
e actuar en ambos os dous factores € necesario para acadar consumos
baixos. Seguen en importancia os consumos na cisterna (media do 18%
do consumo total), na cocifia (16%) e na lavadora (8%).

O CONSUMO DOS EQUIPAMENTOS UTILIZADOS
NA ACTUALIDADE

Os caudais de consumo de auga de diferentes equipamentos en 2002
e no periodo 2014-2016 mostranse no Cadro 3. Obsérvase unha clara
reducion dos caudais neste periodo. Xa no ultimo periodo, os caudais de
uso das duchas situanse arredor de 10 litros por minuto, € os das billas
de lavabos e cocifias arredor de 6-8 litros por minuto. O potencial para a
reducion dos consumos segue a ser moi elevado, pois 0s equipamentos
eficientes nestes usos situanse en valores de 4 (duchas), € 3 (lavabos)
litros por minuto. O potencial de reducion por introducion de equipamen-
tos eficientes sitlase asi en mais do 50% do consumo.

Cadro 3. Caudais de consumo de auga de diferentes equipamentos en 2002
e en 2014-2016 (Ino.2°D: Inodoro descarga menor).

A ducha ¢ a actividade de maior consumo, tanto polos longos tempos
empregados, nalguns casos, como sobre todo polos elevados caudais
do equipo utilizado. Os caudais utilizados na ducha no periodo 2014-
2016 variaron uniformemente no rango de 4 a 16 litros por minuto, cunha
media de 9,4 L/min, e determinaban de forma significativa, xa non sé o
volume consumido na ducha, senén tamén o volume total no conxunto
das actividades de aseo. Mais os datos tamén mostran como caudais de
4-6 litros por minuto permiten unha ducha confortabel se o equipamento
presenta o desefio axeitado. O potencial para a reducién do consumo
situase nunha media do 50%, e en mais do 70% no caso daqueles equi-
pamentos de maior caudal.

No periodo 2014-2016, algo mais da metade das vivendas estudadas
facian uso de lavalouzas. Estes equipos presentaron un consumo medio
de 16 litros por uso, nun rango que vai de 7 a 30 litros. O uso do lava-
louzas evita os casos de alto consumo anormal na cocifia, que afecta ao
30% das vivendas que realizan o lavado a man. Porén, os datos mostran
que o uso de billas de baixo caudal na cocifia e practicas aforradoras de
lavado a man (enxaboado coa billa pecha) ofrecen un consumo similar
ou incluso inferior ao daqueles fogares que utilizan lavalouzas.

O consumo das lavadoras de roupa variou desde 10 a 100 litros, cun
consumo medio de 54 L. Nesta variacion afecta tanto o tamafio da uni-
dade como a eficiencia no uso da auga. Sendo obvio que para un mes-
mo uso, un equipo mais eficiente permite reducir o consumo de auga,
os datos para o periodo 2014-2016 indican que o gasto de auga no
lavado de roupa non se correlaciona coa eficiencia do equipo. Isto pon
de manifesto a importancia dos habitos e practicas de uso, que determi-
nan en maior grao o consumo de auga nesta actividade. Poderia pasar
que a adquisicion dun equipo de alta eficiencia vaia acompafiado dun
relaxamento dos habitos de aforro, restando eficiencia aos programas

Detalle de duias facturas emitidas por EMALCSA, empresa de augas do concello da
Coruiia, nos anos 2015 e 2016: consumos de 170 litros por persoa e dia cualificanse
de “aceptabeis”.

Medir o consumo de auga nos equipamentos, cambiar os aireadores por outros de
baixo consumo, reducir os volumes de descarga das cisternas ou substituir os
mecanismos de descarga Unica por outros de dobre descarga, son actuacions
sinxelas e baratas que permiten aforrar auga.

oficiais de promocién de compra de novos electrodomésticos mais efi-
cientes. Desta forma, os programas de educacion ambiental, deberian
ser prioritarios fronte aos plans ‘renove’ no destino dos fondos publicos.

Por ultimo, ¢é salientabel que unicamente o0 30% das vivendas dispon
de cisternas con mecanismo de descarga partida. Porén, este elemen-
to mostrase como un factor eficaz para reducir o consumo, xa que as
vivendas con cisternas de dobre descarga deron un consumo signi-
ficativamente inferior en relacion con aqueloutras que non o tefien. A
porcentaxe de reducion neste capitulo foi do 33%, algo inferior ao 50%
habitualmente indicado nos manuais.

POTENCIAL DE REDUCION DO CONSUMO
E PROGRAMA DE USO EFICIENTE

Nestes traballos levaronse a cabo de forma cuantitativa as actuacions
referidas nos pasos 5 e 6 indicados ao comezo. Neste punto, o traballo
require un esforzo importante de estudo e revisién da bibliografia que o
estudantado universitario pode realizar de forma auténoma, pero que
noutros ambitos debe ser achegado ou guiado polo equipo de educacion
ambiental.



Proponse realizar esta analise en duas etapas secuenciais:

Primeiro: identificar todas as opcidns posibeis de reducion do consumo
de auga, de forma independente para cada combinacién equipamen-
to-habito de uso previamente identificadas.

Segundo: avaliar a viabilidade técnica, econdmica e practica de im-
plantar cada unha destas medidas.

Segundo a sUa viabilidade, as opciéns de minimizacién do consumo
agripanse en diferentes escenarios, como poden ser: a) Modificacién
de habitos (sen custo), b) Medidas sen custo ou de baixo custo (<factura
mensual da auga), c) Medidas de custo medio, d) Medidas de custo alto.

No ambito do uso da auga no fogar, é doado podermos obter a infor-
macién necesaria relativa aos custos de investimento e ao aforro que
acadariamos na factura da auga. Como resultado derivado, obteriamos
o tempo (meses ou anos) que se tarda en recuperar o investimento.
Son moitas as medidas que resultan economicamente viabeis. Particu-
larmente, a modificacién dos habitos de consumo, reducindo o tempo de
ducha ou a derrama innecesaria de auga durante o lavado de dentes ou
o afeitado, ou o peche da billa no lavado da louza, achegan reduciéns
importantes sen custo. O axuste e limitacién dos caudais nas chaves de
paso xa existentes, a introducion de aireadores ou perlizadores axeita-
dos nas billas, ou os mecanismos de dobre descarga en cisternas son
investimentos sempre rendibeis, agés que xa esteamos por debaixo do
minimo considerado no sistema de facturacion.

ACTUALIZAR O SISTEMA DE PREZOS DA
AUGA POLOS CONCELLOS

Os modelos de facturacién dos concellos son un aspecto da maior pre-
ocupacion, pois 0s consumos minimos estan en valores moi elevados,
préximos aos actuais consumos medios no conxunto da poboacién, pero
moi por riba do que permiten os consumos eficientes. Desta forma, son
moitas as cidades e vilas de Galiza nas que o usuario/a segue a pagar o
mesmo, incluso cando reduce o consumo de auga. Poderiamos dicir que
ai esta a verdadeira prioridade para avanzar no aforro e o uso eficiente

Eco-etiqueta desenvolvida na Universidade da Coruiia, para a sinalizacién do consu-
mo de auga nas billas.

da auga, xa que tanto a conciencia cidada como a tecnoloxia actual van
un paso por diante no que a uso eficiente se refire.

*Manuel Soto é profesor de enxefiaria quimica na Universidade da Coruia.

A ferramenta online “Mapeando a eficiencia no consumo da auga” (https://emapic.es/custom/consumo-auga-udc) permiteche cofiecer a eficiencia das billas e cisternas das que
fas uso na tua casa, no lugar de traballo, no bar, ou en calquera edificio publico. Facendo uso dela, podes contribuir & creacion do mapa da auga na cidade e en toda Galiza.

